ՀԻՄՆԱՎՈՐՈՒՄ

ՊԵՍՏԻՑԻԴՆԵՐԻ ԵՎ ԱԳՐՈՔԻՄԻԿԱՏՆԵՐԻ ՓՈՐՁԱՔՆՆՈՒԹՅԱՆ ԱՆՑԿԱՑՄԱՆ ԿԱՐԳԸ ԵՎ ՊԵՍՏԻՑԻԴՆԵՐԻ ԵՎ ԱԳՐՈՔԻՄԻԿԱՏՆԵՐԻ ՆԵՐՄՈՒԾՄԱՆ ԿԱՄ ԱՐՏԱՀԱՆՄԱՆ ԵԶՐԱԿԱՑՈՒԹՅԱՆ ՁԵՎԵՐԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1151-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)

«Պեստիցիդների և ագրոքիմիկատների փորձաքննության անցկացման կարգը և պեստիցիդների և ագրոքիմիկատների ներմուծման կամ արտահանման եզրակացության ձեվերը սահմանելու և Հայաստանի Հանրապետության կառավարության 2007 թվականի հոկտեմբերի 4-ի n 1151-ն որոշումն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի ընդունումը պայմանավորված է «Բուսասանիտարիայի մասին» ՀՀ օրենքի  5-րդ հոդվածի  1-ին մասի 5-րդ կետի, ինչպես նաև Հայաստանի Հանրապետության վարչապետի 2014 թվականի հոկտեմբերի 6-ի          N 984-Ա որոշման N 3 հավելվածի 4-րդ կետի կատարման անհրաժեշտությամբ:
2. Ընթացիկ իրավիճակը և խնդիրները

Ներկայումս «Բուսասանիտարիայի մասին» Հայաստանի Հանրապետության 2014 թվականի հունիսի 21-ի ՀՕ-140-Ն օրենքով հստակ տարանջատվել են «պեստիցիդներ» և «ագրոքիմիկատներ» հասկացությունները, կանոնակարգվել են դրանց արտադրության և շրջանառության հետ կապված հարաբերությունները, մինչդեռ Հայաստանի Հանրապետության կառավարության 2007 թվականի հոկտեմբերի 4-ի N 1151-Ն որոշման նախաբանում «Բուսասանիտարիայի մասին» Հայաստանի Հանրապետության օրենքի համապատասխան հոդվածին  կատարված հղումը չի համապատասխանում նոր ընդունված օրենքի նշված հոդվածի դրույթին:
3. Կարգավորման նպատակը և բնույթը

 «Բուսասանիտարիայի մասին» Հայաստանի Հանրապետության 2014 թվականի հունիսի 21-ի ՀՕ-140-Ն օրենքի և Հայաստանի Հանրապետության կառավարության 2007 թվականի հոկտեմբերի 4-ի N 1151-Ն որոշման դրույթներում առկա էական անհամապատասխանությունների բացառումը:
4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության մասնագետների կողմից: 
Նախագծի մշակման գործընթացում այլ ինստիտուտներ և անձինք չեն ներգրավվել:
5. Ակնկալվող արդյունքը

Նախագծի ընդունման դեպքում կկարգավորվի պեստիցիդների և ագրոքիմիկատների փորձաքննության անցկացման, ներմուծման և արտահանման գործընթացը, որոնք կհամապատասխանեն «Բուսասանիտարիայի մասին» Հայաստանի Հանրապետության 2014 թվականի հունիսի 21-ի ՀՕ-140-Ն օրենքի համապատասխան դրույթներին: Նշված պարագայում Հայաստանի Հանրապետության կառավարության 2007 թվականի հոկտեմբերի 4-ի N 1151-Ն որոշման անհրաժեշտությունը չի լինի և ուժը կորցրած կճանաչվի:
